
భద్రమస్తు మహీభారభరణ! నీకు

నధికతేజో౽స్తు తే నిషధాధిరాజ! (జ) 89





ఎఱ్ఱాప్రెగడ, పెద్దపాటి [మల్హణచరిత్ర] (జ)





సీ. కువలయకమలాభినవమనోజ్ఞం బయ్యుఁ బంకజీవనపరిప్లవము గాక,

ఘనసారపున్నాగ కమనీయ మయ్యును గితవదుష్కళి[?]సంయుతము గాక,

సాధుదానప్రౌఢి యూధపం బయ్యును విశ్రుతఖరసమన్వితము గాక,

రాజితోత్తమ జాతిరత్నాంకితం బయ్యు శృంగారవిటవిదూషితము గాక,

గీ. వరసరోవరచయమును వనచయంబు

నృపచయంబును దివ్యమంటపచయంబు

నెలమిఁ దనుఁ బోలె ననఁబొగడ్తలు వహించె

భువనసారంబు కల్యాణపురవరంబు. (జ) 90



చ. గములగు పద్మరాగములఁ గ్రమ్ముమరీచులు చౌకళింపఁగా

గమలవనంబు లెన్నడుఁ వికాసము గుందవు వజ్రమౌక్తికా

సమరుచి చంద్రికం గుముదసంఘములుం గసుగందకుండునాఁ

గొమ రగుదివ్యరత్నమయగోపురవైభవ మెన్న నేటికిన్. (జ) 91



సీ. పగడపుఁగంబాల పచ్చటోవరియును నపరంజికాళంజి యలరుఁబాన్పు,

బంగారుసకినెల పట్టెమంచంబును వజ్రపునునుజాలవల్లికయును,

గుంకుమతలగడ ల్గొజ్జంగిపూఁదెరల్ దరమైనచంద్రకాంతంపుగిండి,

చౌసీతిరతముల సవరనిమేల్కట్టు దీపించుమాణిక్యదీపకళిక,

గీ. పొసఁగఁ గర్పూపవేది కప్పురపుసురఁటి

నిలువుటద్దంబు రతనంపునెత్తపలుక

తళుకుదంతపు బాగాలు కలికిచిలుక

గలిగి యొప్పారు చవికెలోపలికి నెపుడు. (జ) 92





కసవరాజు, తేళ్ళపూడి [కళావతీశతకము] (ఇ)





క. ఆ కంజానన యుపరతి

కాకాశము వడఁకెఁ దార లటునిటు పడియెన్

బోకైన [గి]రులు గదలెను

భీకరమగు తమము చంద్రబింబముఁ గప్పెన్. (జ) 93

		 ఈ పేజీలో చివరి మార్పు 24 జూన్ 2020న 03:22కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

